
	O’zbekiston Respublikasi Vazirlar Mahkamasi huzuridagi Oliy attestasiya komissiyasi Rayosatining 1996 yil25 yanvaridagi 34/2-son qarori bilan
T A S D I Q L A N G A N


O’zbekiston Respublikasi Vazirlar Mahkamasi  huzuridagi  Oliy attestasiya komissiyasi Rayosatining 2003 yil 17 iyulidagi 96/3-son qarori bilan o’zgartirish va qo’shimchalar kiritildi va O’zbekiston Respublikasi Adliya vazirligida 2003 yil 12 avgustda 260-1-raqam bilan ro’yxatga olindi.

 IQTISOSLAShGAN KENGASh HAQIDA
 N I Z O M
 1-§. IQTISOSLAShGAN KENGASh TUZISh VA UNING IShINI TAShKIL QILISh
1. Ixtisoslashgan kengash, shu jumladan birlashgan ixtisoslashgan kengash (Nizom matnida bundan buyon  "kengash"  deb  yoziladi) oliy  malakali ilmiy va ilmiy-pedagog xodimlarni attestasiyadan o’tkazish  tizimining  asosiy  bo’g’ini  bo’lib,  fanning   tegishli sohalarida o’z yutuqlari bilan mashhur bo’lgan, oliy ta’limdan keyin aspirantura va doktorantura shaklida  ta’lim  olib  boruvchi yetakchi oliy o’quv yurtlari, ilmiy-tadqiqot muassasalari huzurida mazkur muassasalar bo’ysunuvchi  vazirliklar, idoralar, fanlar akademiyasining iltimosnomalariga binoan OAK tomonidan tuziladi.

Iltimosnomada mazkur  o’quv  yurtlari,  ilmiy-tadqiqot  muassasalari  huzurida  kengash tuzishning zarurligi va uni tashkil etishning maqsadga muvofiqligi asoslab berilishi shart.

Iltimosnomaga kengash tarkibiga kiruvchi a’zolar to’g’risidagi ma’lumot (2.1-shakl) va uni tashkil etish haqidagi buyruq  loyihasi (2.2-shakl) ilova qilinadi.

Kengash dissertasiyalarni faqat  uchta  ixtisoslik  yoki  fan sohasi bo’yicha himoyaga qabul qilishi mumkin.

2. Fan  doktori  ilmiy  darajasini  olish uchun dissertasiya himoya qilish bo’yicha kengash tarkibiga faqat fan doktorlari kiradi. Istisno tariqasida, kengash ilmiy kotibligiga fan nomzodi ham tayinlanishi mumkin.

Fan doktori ilmiy darajasini olish uchun dissertasiya  himoya qilish  bo’yicha  kengash  fan  nomzodligi dissertasiyasi himoyasini o’tkazish huquqiga ega.

Fan nomzodi ilmiy darajasini olish uchun dissertasiya  himoya qilish bo’yicha kengash tarkibiga fan doktorlari va fan nomzodlari kiradi, lekin fan doktorlari soni kengash a’zolarining  yarmidan kam bo’lmasligi kerak.

3. Zarur hollarda,  yetarlicha  asos  bo’lgan taqdirda,  oliy o’quv yurtlarida va ilmiy muassasalarda birlashgan  ixtisoslashgan kengash tuzish mumkin. Birlashgan ixtisoslashgan kengash rahbariyati va tarkibi, a’zolari soni hamda ushbu kengashda himoya o’tkaziladigan ixtisosliklar soni va fan sohalari, tegishli iltimosnomalar e’tiborga olingan holda,  OAK tomonidan tayinlanadi.

4. Kengash  tarkibi quyidagi talablarga javob berishi lozim (ushbu band birlashgan ixtisoslashgan kengashga tatbiq etilmaydi):

Fan doktori ilmiy darajasini olish uchun dissertasiya  himoya qilish bo’yicha kengash tarkibida har bir ixtisoslikning tegishli sohasi  bo’yicha kamida besh nafar fan doktori bo’lishi,  shu jumladan kengash tuzilgan oliy o’quv yurti yoki  ilmiy  muassasada ishlaydigan  xodimlardan kamida uch nafar fan doktori bo’lishi kerak. Zarur hollarda, istisno tariqasida, tegishli ixtisoslik bo’yicha ikki fan doktori ishlayotgan oliy o’quv yurti yoki ilmiy-tadqiqot muassasasida ham kengash tuzilishi mumkin.

Fan nomzodi  ilmiy darajasini olish uchun dissertasiya himoya qilish bo’yicha kengash tarkibida har bir ixtisoslikning  tegishli sohasi bo’yicha kamida besh nafar mutaxassis,  shu jumladan kamida uch nafar fan doktori, ulardan kamida ikki nafari kengash tuzilgan oliy o’quv yurti yoki ilmiy muassasada ishlaydigan xodim bo’lishi kerak.

Kengash tarkibiga kengashga berilgan ixtisosliklar muammolariga  yaqin mutaxassislar ham kiritilishi mumkin.

Qaysi ixtisoslik bo’yicha dissertasiyani himoya qilish  huquqi berilgan bo’lsa,  shu ixtisoslikning har biri bo’yicha kengash tarkibidagi boshqa oliy o’quv yurti yoki ilmiy muassasalardan  taklif etilgan  mutaxassislar  soni  kengash a’zolarining kamida uchdan bir qismini tashkil etishi kerak.

Mutaxassisni kengash tarkibiga kiritish uchun uning yozma roziligi va oxirgi besh yil ichidagi ilmiy ishlari  ro’yxati  bo’lishi shart.  Odatda,  bir  mutaxassis asosiy ish joyidagi kengashning, bundan tashqari, boshqa oliy o’quv  yurti  yoki  ilmiy-tadqiqot  muassasasida tuzilgan faqat birgina kengashning a’zosi bo’lishi mumkin.

Kengash a’zolarining miqdoriy tarkibi eng kami to’qqiz  nafar va eng ko’pi yigirma bir nafar bo’lishi lozim.

5. Kengash raisi etib kengash ixtisosligi bo’yicha yetakchi mutaxassis-olim,  odatda,  kengash tuzilayotgan oliy o’quv yurti yoki ilmiy-tadqiqot muassasasi shtatida ishlaydigan fan doktori tayinlanadi. 

Kengash ilmiy kotibi etib kengash tuzilayotgan oliy o’quv yurti yoki ilmiy-tadqiqot muassasasi shtatida ishlaydigan kengash ixtisosligi bo’yicha mutaxassis tayinlanadi.

6. OAK kengash ixtisosliklari ro’yxatini,  kengash raisini vazirliklar,  idoralar,  Fanlar akademiyasi, tarmoqlararo ilmiy-texnikaviy majmualar va tarmoqlararo davlat  birlashmalarining iltimosiga binoan o’zgartirishi va almashtirishi mumkin. Kengash tuzilgan  oliy  o’quv yurti yoki  ilmiy-tadqiqot  muassasasi rahbarining  yoki ixtisoslashgan kengash raisining iltimosi  asosida  OAK kengash  tarkibiga   boshqa juz’iy o’zgartirishlar kiritadi. Iltimosnomada taklif etilayotgan barcha  o’zgartirishlar aniq ko’rsatilishi hamda ularning zarurligi asoslab berilishi lozim.  Iltimosnomaga yangi kiritilayotgan  mutaxassislar haqida ma’lumot (2.1-shakl) va buyruq loyihasi (2.3-shakl) ilova qilinadi.

Dissertasiyaga talab  pasaytirib  yuborilgan,  himoya qilish tartibi  buzilgan  yoki tashkilot va muassasa rahbarlari kengashning ishlashi uchun  zarur  sharoitni ta’minlamagan hollarda  OAK kengash faoliyatini to’xtatib qo’yishi yoki tugatishi mumkin.

7. Dissertasiya  bajarilgan  ixtisoslikning  yoki dissertasiya ixtisosligiga mansub bo’lgan fan sohalarining  hammasi bo’yicha himoya o’tkazishga kengashning huquqi bo’lmasa, doktorlik (nomzodlik) dissertasiyasining bir martalik himoyasini o’tkazish  uchun kengash tarkibiga unda bo’lmagan ixtisosliklar yoki fan sohalarining har biri bo’yicha hal  qiluvchi  ovoz  huquqi  bilan mazkur  ixtisosliklarga tegishli fan sohalarining uch (ikki) nafar fan doktori kiritilishi lozim.

Bunday hollarda kengash raisi kengash tarkibiga qo’shimcha a’zolar kiritib va zarur ma’lumotlarni  (2.1-shakl)  ilova  etib, bir  martalik  himoya o’tkazishga ruxsat berish haqida OAKga iltimosnoma yuboradi. Bir martalik himoya o’tkaziladigan kengash tarkibi OAK Rayosati tomonidan tasdiqlanadi.

Kengash oshkoralik sharoitida ish olib boradi. O’z majlislari haqida u ishlab turgan muassasa jamoasini muntazam xabardor qilib turadi.  Kengash  tayyorlangan  dissertasiya  himoyasi  uchun  g’oyat maqbul  sharoit yaratilishiga ko’maklashishi lozim. Himoya qiluvchiga kengashdagi o’z dissertasiyasi himoyasiga  oid  hamma  materiallar bilan tanishish, himoyaga taalluqli barcha masalalar xususida kengash rahbarlaridan malakali yordam olish imkoniyati yaratib berilishi zarur.

8. Kengashning bir majlisida faqat bitta himoya yoki  jamoaviy  taqriz  o’tkazilishi mumkin,  kun davomida esa faqat ikkita majlis o’tkazilishi mumkin.  Kengash  himoyalarni  sessiya  tarzida faqat OAK ruxsati bilan o’tkazishi mumkin.

9. Dissertasiya himoyasini o’tkazish navbatini rejalashtirishda kengash boshqa tashkilotlardan kelib himoya qiluvchilarning dissertasiyalarini qabul qilib olishni ko’zda tutishi, shuningdek, doktorlik  dissertasiyalarining va OAK qo’shimcha xulosa olish uchun yuborgan dissertasiyalarning birinchi navbatda  ko’rib  chiqilishi  shart ekanligiga rioya qilishi lozim.

10. Kengash OAK rahbarligida ishlaydi va o’zi ishlayotgan tashkilotning  rasmiy blankasi va Davlat gerbi tasvirlangan muhridan foydalanadi.  Tashkilot rahbarlari kengash  ishiga  zarur  sharoit yaratib berish uchun mas’uldir.

11. Kengash rahbari  kengash  faoliyati  haqida  OAK  oldida hisobot  beradi.  Kengash rahbari va a’zolari vaqti-vaqti bilan asosiy ish joylarining ilmiy jamoasi oldida hisobot berib turadilar.

Taqvim  yili tugagach,  kengash 10 yanvarga qadar OAKga yil davomida qilingan ishlar haqida hisobot (2.4-shakl) beradi.

2-§. KENGAShDA DISSERTASIYaNI DASTLABKI KO’RIB ChIQISh
12. Dissertasiya ilmiy seminarlarda, kafedra, bo’lim, laboratoriya  majlislarida, ilmiy-texnik   kengashlarda   dastlabki ekspertizadan,  muhokamadan o’tgandan so’ng,  kengash belgilangan ro’yxatdagi (3.1-shakl) hujjatlar mukammal bo’lganda dissertasiyani  dastlabki ko’rib chiqishga qabul qilib oladi va kengash a’zolarining  orasidan  dissertasiya   ixtisosligi   bo’yicha   mutaxassislardan  tuzilgan  ekspert komissiyasiga  dissertasiya  bilan tanishib chiqish va dissertasiya himoyasini o’tkazish uchun  asos  bo’lgan  ixtisosliklarga uning nechog’lik muvofiqligi, muallif e’lon qilgan ishlarda dissertasiya materiallari qanchalik to’liq bayon  etilgani haqida  kengashga  xulosa berishni, shuningdek, ko’rib chiqilayotgan mazkur dissertasiya bo’yicha yetakchi muassasa, rasmiy opponentlar tayinlashni,  zarur hollarda esa kengash tarkibiga qo’shimcha a’zolar kiritish haqida takliflar berishni topshiradi.

Kengash dissertasiyani  himoyaga  qabul  qilib  olish  haqida qaror qilsa, ushbu komissiya dissertasiya bo’yicha kengash xulosasining loyihasini taklif  etadi,  shuningdek,  mavjud  guruhlardan (4.7a- va 4.7b-shakllari) tasnifiy belgilarni tanlaydi.

Kengash dissertasiyani himoyaga qabul qilish haqidagi qaroridan so’ng yetakchi muassasani, rasmiy opponentlarni tasdiqlaydi va o’rnatilgan tartibda ushbu himoya haqida «OAK Byulleteni» jurnaliga e’lon beradi.

Kengashda dissertasiyani  dastlabki  ko’rib  chiqish   muddati himoya  qiluvchi  hujjat (3.1-shakl) topshirgan kundan boshlab nomzodlik dissertasiyasi uchun ikki oydan va doktorlik  dissertasiyasi uchun uch oydan oshmasligi kerak.

Yetakchi tashkilotlar  ro’yxatini  va  dissertasiya  dastlabki ekspertizadan o’tishi  shart  bo’lgan  ilmiy  seminarlar ro’yxatini kengash OAKda tasdiqlatib oladi.

13. Kengash, himoya to’g’risida «OAK Byulleteni» jurnalida e’lon nashr etilgach, qo’lyozma tariqasida avtoreferatni chop etishga ruxsat beradi va uni tarqatish uchun qo’shimcha ro’yxat tuzadi, himoya kunini tayinlaydi. Himoya to’g’risida «OAK Byulleteni»da e’lon nashr etilgach, himoya uch oy muddat ichida o’tkazilishi shart.

Kengash majlisining vakolatliligi "Ilmiy  darajalar  berish tartibi haqidagi Nizom" talablariga muvofiq aniqlanadi.

Kengashning dissertasiyani himoyaga qabul qilib olish to’g’risidagi qarori, agar uni ochiq ovoz berish tarzida majlisda qatnashayotgan kengash a’zolarining ko’pchiligi yoqlasa, maqbul deb topiladi.

14. Tayyorlangan  dissertasiya  ixtisosliklaridan birontasi kengash ixtisosliklariga to’g’ri kelmasa yoki  dissertasiya  asosiy natijalari  to’liq  e’lon  qilinmagan  hamda dissertantning e’lon qilingan ilmiy ishlariga qo’yilgan shartlar haqidagi "Ilmiy darajalar  berish  tartibi to’g’risida Nizom" talablari bajarilmagan taqdirda,  kengash dissertasiyani himoyaga qabul qilmaydi. Bunday hollarda himoya qiluvchiga dissertasiyaning himoyaga qabul qilinmaganlik sabablari ko’rsatilgan majlis bayonnomasidan ko’chirma va u kengashga topshirgan barcha materiallar qaytarib beriladi.

Dissertasiya yuzasidan berilgan salbiy taqriz va  xulosalar kengashning dissertasiyani himoyaga qabul etishiga monelik qilmaydi.

15. Himoya  o’tkaziladigan  manzilgoh,  himoya kuni va soati himoyadan kamida bir oy  avval  avtoreferatni  OAK  tasdiqlagan ro’yxat  (4.3-shakl)  hamda  kengash  tasdiqlagan qo’shimcha ro’yxat bo’yicha tarqatish yo’li bilan ma’lum qilinadi. 

3-§. DISSERTASIYa HIMOYa QILIShDA  KENGASh MAJLISINI O’TKAZISh
16. Dissertasiya himoyasida kengash majlisi rais, u yo’qligida esa rais o’rinbosari rahbarligida o’tkaziladi.

Kengash raisi (rais o’rinbosari),  ilmiy kotibi  o’zi  ilmiy rahbar  yoki  maslahatchi bo’lgan himoya qiluvchining dissertasiyasi ko’rib chiqilayotgan kengash majlisida raislik, ilmiy kotiblik vazifasini  bajarishi  mumkin  emas.  Agar  kengash raisi va uning o’rinbosari majlisda raislik qila olmasalar,  kengash  a’zosi  - kengash ishlab turgan oliy o’quv yurti yoki ilmiy muassasa shtatidagi xodim shu majlis uchun kengash raisi etib  tayinlanadi.  Uning tayinlanishi  shu  oliy o’quv yurti yoki ilmiy muassasa rahbarining buyrug’i bilan rasmiylashtiriladi.

Kengashning ilmiy kotibi yo’qligida yoki boshqa sababga  ko’ra, uning vazifasini  bajarish  oliy  o’quv  yurti yoki ilmiy muassasa rahbarining buyrug’i bilan muddatlari (ikki oydan oshmasligi kerak) ko’rsatilib, kengash a’zolaridan birining zimmasiga yuklatiladi.

Bir vaqtning o’zida rais ham, rais o’rinbosari ham,  ilmiy kotib ham bo’lmasa, kengash majlisi o’tkazilmaydi.

17. Kengash  majlisini ochish oldidan "Ilmiy darajalar berish tartibi to’g’risida Nizom"ga muvofiq ilgari tuzilgan komissiya xulosasining loyihalari kengash a’zolariga tarqatiladi.

Rais kengash majlisini ochish  vaqtida  qayd varaqasi (4.4-shakl) asosida kengash a’zolarini majlisning   vakolatliligi haqida xabardor qiladi.  Kengash a’zolarining majlisda bevosita qatnashayotganligi (ularning ixtisosligi va ilmiy darajalari ko’rsatilgan holda) majlis stenogrammasida qayd etilishi lozim.

Kengash majlisi ochilgandan keyin rais dissertasiya  himoyasi o’tkazilishini aytib, dissertasiya nomini, rasmiy opponentlarning familiyalarini va yetakchi tashkilot nomini ma’lum qiladi.  Shundan keyin ilmiy  kotibga  so’z beriladi,  u himoya qiluvchi topshirgan hujjatlarning asosiy mazmuni va ularning belgilangan talablarga nechog’lik muvofiqligi haqida ma’lumot beradi.

18. Himoya qiluvchi  dissertasiyaning  mohiyatini  va  asosiy jihatlarini bayon etadi,  og’zaki va yozma savollarga javob beradi.  So’ng ilmiy rahbar yoki maslahatchiga  so’z  beriladi,  keyin dissertasiya  ishi  bajarilgan  yoki  himoya qiluvchi biriktirilgan oliy o’quv yurti yoki  ilmiy muassasaning  xulosasi,  yetakchi  muassasaning  taqrizi,  dissertasiya va avtoreferat xususida kengashga kelgan boshqa taqrizlar o’qib eshittiriladi.

Dissertasiya va avtoreferat to’g’risida ijobiy taqrizlar ko’p bo’lsa, ilmiy kotib, kengash a’zolarining roziligi bilan, ularni o’qib  berish o’rniga qayd etilgan fikrlarni qisqacha bayon qiladi. Salbiy taqrizlar to’liq o’qib eshittiriladi.

19. Taqrizlar  o’qib  bo’lingach, ularga javob qaytarish uchun himoya qiluvchiga so’z beriladi.

20. Shundan keyin rasmiy opponentlar so’zlaydi. Ulardan har birining nutqidan so’ng himoya qiluvchi javob berish uchun so’z oladi.

Dissertasiyaga oid ilmiy munozarada majlisda hozir bo’lganlarning barchasi qatnashish huquqiga ega.

Munozara tugagach, himoya qiluvchiga yakunlovchi so’z beriladi.

21. Himoya qiluvchining yakunlovchi so’zidan keyin kengash ushbu Nizomning 4-§ ida belgilab qo’yilgan tartibga muvofiq ilmiy daraja berish masalasi bo’yicha yashirin ovoz berishga kirishadi. Ovoz berish byulleten (4.5-shakl) asosida o’tkaziladi.  Majlisda qatnashgan va hal qiluvchi ovozga ega bo’lgan kengash a’zolarining kamida uchdan ikki qismi yoqlab ovoz bersa,  kengash ilmiy daraja berish masalasi yuzasidan ijobiy qaror chiqaradi.

22. Hisob komissiyasining bayonnomasi tasdiqlangandan keyin kengash  xulosasining loyihasi muhokama qilinadi.  Ilmiy daraja berish masalasida ijobiy qarorga kelinsa,  himoya qiluvchi shaxsan erishgan eng muhim ilmiy natijalar, ularning to’g’riligi va yangiligiga berilgan  baho,  nazariyot  va  amaliyot  uchun  ahamiyati, dissertasiya  tadqiqotining  natijalaridan  foydalanish yuzasidan tavsiyalar xulosa loyihasida aks ettiriladi  hamda  dissertasiya "Ilmiy darajalar  berish  tartibi to’g’risida Nizom"ning 8- va 9-bandlaridan qay birining talabiga mosligi ko’rsatiladi.  Ilmiy  daraja  berish masalasida salbiy qarorga kelingan taqdirda xulosa qabul qilinmaydi.

Dissertasiya ishining natijalarini amaliyotga (fan, texnika, sog’liqni saqlash, iqtisodiyot, ijtimoiy-gumanitar va xalq xo’jaligining boshqa sohalariga) tadbiqi yuzasidan ilmiy daraja talabgori tomonidan maxsus ishlab chiqilgan tavsiyalar muhokama qilinadi va tasdiqlanadi.

Imkoniyat bo’lganda, ushbu tavsiyalarning qaysi vazirlik, idora va muassasalarda qo’llanilishi ko’rsatiladi.

Dissertasiya natijalarining tasnifiy belgilari ko’rsatilgan (4.7a- va 4.7b-shakl) xulosa matni ochiq  ovoz  berish  asosida majlisda  qatnashgan  kengash  a’zolarining ko’pchilik ovozi bilan qabul qilinadi.

Shu bilan kengash majlisi nihoyasiga yetadi.

23. Himoya qiluvchi o’zi topshirgan  yozma  arizasiga  muvofiq himoya davomida yashirin ovoz berish boshlangunga qadar dissertasiyani muhokamadan olish huquqiga ega.

Himoya qiluvchi  o’z  dissertasiyasini  muhokama  qilmaslikni so’rab  kengashga  yozma  ariza topshirgan taqdirda,  kengash raisi himoya qiluvchiga u topshirgan  hujjatlarni  qaytarishga  ko’rsatma beradi;  uning arizasi hamda dissertasiya bilan avtoreferatning bittadan nusxasi  kengashda  qoldiriladi.  Dissertasiyani  himoya qilish  paytida  tayyorlangan  hujjatlar kengashda qoldiriladi va ular himoya qayta o’tadigan joyga  talabnoma  asosida  yuborilishi mumkin.

Kengash  himoya qiluvchining o’zga materiallardan muallifi va  manbaini  ko’rsatmasdan  foydalanganligi  aniqlasa, ochiq  ovoz  berish  natijasida  ko’pchilik  ovoz bilan uni takror himoya qilish huquqidan mahrum etgan holda dissertasiyani muhokamadan olib tashlash haqida qarorga keladi. Bunday hollarda himoya qiluvchining dissertasiyasini muhokamadan olish haqidagi  arizasi qabul etilmaydi.  Kengash qarori OAKga dissertasiya avtoreferati va majlis stenogrammasi bilan birga yuboriladi.

24. Kengash doktorlik yoki nomzodlik dissertasiyasining  birinchi  hamda ikkinchi nusxasini va himoya qiluvchining attestasiyasiga oid hujjatlarni (4.1-shakl), shuningdek, dissertasiya, avtoreferat, attestasiya hujjatlarining elektron versiyasini himoyadan keyin bir oy  muddat ichida OAKga yuboradi.

4-§. YaShIRIN OVOZ  BERISh  VA  HISOB  KOMISSIYaSINING IShI
25. Hisob komissiyasi (kamida uch kishi) yashirin ovoz berishdan avval ochiq ovozga qo’yish asosida kengash majlisida qatnashayotgan  va hal qiluvchi ovozga ega bo’lgan a’zolarning ko’pchilik ovozi bilan saylanadi.

26. Yashirin ovoz berishda kengashning hal qiluvchi ovozga ega a’zolaridan majlisda hozir bo’lganlarigina qatnashadilar, ularga hisob komissiyasi himoya qiluvchining yakunlovchi so’zidan keyin tayyorlab qo’yilgan byulletenlarni (4.5-shakl) tilxat bilan beradi.

Dissertasiya himoyasiga kechikib kelgan yoki himoya tugamasdan ketib qolgan kengash a’zolari kvorumni aniqlashda hisobga olinmaydi va yashirin ovoz berishda qatnashmaydi.

O’zi a’zo  bo’lgan  kengashda  dissertasiya  yoqlayotgan  himoya qiluvchi o’z himoyasining yakunlari bo’yicha  ovoz  berishda  ishtirok etmaydi va   ushbu  majlisdagi  kengash  a’zolarining  ro’yxatida hisobga olinmaydi.

Ovoz beruvchi "Ovoz berish natijalari" ustunidagi  o’zi  keraksiz  deb hisoblagan so’zlarni o’chiradi va byulletenni muhrlangan qutichaga tashlaydi.

27. Ovoz  berish tugagach, hisob komissiyasining a’zolari qutichani ochib,  byulletenlarni sanaydilar va ovoz berish natijalari yuzasidan bayonnoma (4.6-shakl) tuzadilar.

Tarqatilmagan byulletenlarga yashirin ovoz berish boshlanmasidan oldin tegishli belgi qo’yilib, hisob komissiyasida qoldiriladi va bu haqda bayonnomada qayd qilinadi.  Ovoz berishda  qatnashgan kengash a’zolarining  fikrini aniqlash imkonini bermaydigan byulletenlar yaroqsiz deb topiladi va bu ham komissiya  bayonnomasida qayd qilinadi.

Ovoz berish natijalari yuzasidan bayonnoma  rasmiylashtirilgandan keyin hisob komissiyasi barcha byulletenlarni o’rab muhrlaydi va o’z bayonnomasiga ilova qiladi.

28. Kengash yashirin ovoz berishda qatnashgan kengash a’zolarining oddiy ko’pchilik ovozi bilan  ochiq  ovoz  berish  asosida hisob komissiyasining bayonnomasini tasdiqlaydi.

Hisob komissiyasining bayonnomasi  tasdiqlanmagan  taqdirda dissertasiya muhokamasi davom ettiriladi yoki boshqa kunga qoldiriladi.

Hisob komissiyasi  yangi  byulletenlar  tayyorlaydi va kengash yana yashirin ovoz berishni amalga oshiradi.

Hisob komissiyasining bayonnomasini tasdiqlamaslik masalasi dissertasiyani himoya qilish yoki hisob komissiyasining ishlash  tartibi buzilganligi  aniqlangan  taqdirdagina  kengash  tomonidan ko’rib chiqilishi mumkin.

5-§. QO’ShIMChA QULOSA OLISh UChUN OAK YuBORGAN DISSERTASIYaNI KO’RIB ChIQIShDA  KENGASh MAJLISINI O’TKAZISh
29. Qo’shimcha xulosa olish uchun  yuborilgan  dissertasiya,  zarur hollarda, attestasiya  hujjatlari  bilan  birga  olingandan keyin u ikki oy muddat  mobaynida  kengash  tomonidan  ko’rib  chiqiladi.  Kengash dissertasiyani  ko’rib  chiqishdan avval kengash a’zolaridan iborat bo’lgan komissiyaga himoya qiluvchining dissertasiyasi va zarur hollarda, attestasiya  hujjatlari bilan tanishib chiqishni hamda kengashga dissertasiya yuzasidan xulosa loyihasini topshirishni, shuningdek, zarur hollarda, ekspertizaning  oldingi  bosqichlarida aytilgan tanqidiy fikrlarga baho berishni topshiradi.

Kengash majlisiga himoya qiluvchi taklif etiladi, u komissiya xulosasi bilan  oldindan tanishtirilgan bo’lishi kerak.  Majlisda himoya qiluvchining opponentlari, yetakchi tashkilot vakillari hamda zarur hollarda, kengash taklif qiladigan boshqa shaxslar qatnashishlari mumkin. Kengash a’zolarining hozir bo’lganliklari (ularning ixtisosliklari ko’rsatilgan holda) majlis stenogrammasida aks etishi lozim.

30. Kengash majlisini ochish paytida rais qayd etish varaqasi (4.4-shakl) asosida kengash  a’zolarini  majlisning vakolatliligi haqida xabardor qiladi.

Rais majlisni ochgandan keyin  himoya  qiluvchining  qo’shimcha xulosa uchun  yuborilgan  dissertasiyasi  ko’rib  chiqilishini e’lon qiladi, dissertasiyaning nomini, dissertasiya himoyasi o’tgan kengashni, rasmiy  opponentlarning  familiyasi va yetakchi tashkilotni ko’rsatib o’tadi.

  So’ngra ilmiy  kotibga  so’z beriladi,  u himoya qiluvchining attestasiya hujjatlari  asosiy mazmunini qisqacha aytib beradi.

31. Himoya  qiluvchi  dissertasiyaning  mohiyatini  va asosiy qoidalarini bayon etadi.  Shundan  keyin himoya qiluvchiga  og’zaki yoki yozma savollar berilishi mumkin.

32. Dissertasiya va attestasiya materiallari  bilan tanishib chiqish topshirilgan  kengash  a’zolaridan  birining so’zlashi bilan muhokama boshlanadi. Kengash majlisida qatnashayotganlarning hammasi ham muhokamada so’zlash huquqiga egadir. Muhokama tugagandan so’ng himoya qiluvchiga so’z beriladi.

33. Muhokama tugagach, kengash ushbu Nizomning 4-§ida belgilangan tartibga binoan dissertasiyaning "Ilmiy darajalar  berish to’g’risida Nizom"ning 8- yoki 9-bandlari talablariga muvofiqligi xususidagi masala yuzasidan yashirin ovoz berishni o’tkazadi. Ovoz berish byulleten (4.5-shakl) asosida o’tkaziladi. Kengash qarori,  agar kengash majlisida hal qiluvchi ovoz bilan qatnashgan  a’zolarining  oddiy ko’pchiligi yoqlab ovoz bergan bo’lsa, ijobiy deb hisoblanadi.

34. Hisob  komissiyasining bayonnomasi tasdiqlangandan so’ng kengash ochiq ovoz berish asosida  majlisda  qatnashgan  kengash a’zolarining oddiy ko’pchilik ovozi bilan qo’shimcha xulosa matnini qabul qiladi,  unda ushbu dissertasiya "Ilmiy  darajalar  berish tartibi  to’g’risidagi Nizom"ning 8- yoki  9-bandlaridan qay birining talablariga javob berishi yoki javob bermasligi  ko’rsatiladi,  shuningdek,  ekspertizaning avvalgi bosqichlarida aytilgan tanqidiy fikrlarga baho beriladi.

Qo’shimcha xulosa matni tasdiqlangandan keyin himoya qiluvchiga ma’lum qilinadi. Shu bilan kengash majlisi nihoyasiga yetadi.

35. Yashirin ovoz berish natijalari ko’rsatilgan hamda kengash raisi va ilmiy kotibi imzolagan stenogramma va qo’shimcha  xulosaning matni  himoya  qiluvchining  dissertasiyasi hamda attestasiya hujjatlari bilan birga uch hafta ichida OAKga yuboriladi.

6-§. ILMIE DARAJALARDAN MAHRUM ETISh MASALALARINI KO’RIB ChIQIShDA  KENGASh MAJLISINI O’TKAZISh
36. Kengashga "Ilmiy darajalar berish  tartibi  to’g’risida Nizom"ga muvofiq shaxsni ilmiy darajadan mahrum etish masalasini qo’yish uchun asos bo’ladigan materiallar tushgan  taqdirda  kengash o’z a’zolaridan iborat komissiyaga ularning qanchalik asoslanganligini tekshirishni topshiradi.  Zarur hollarda, kengash ishlab turgan oliy o’quv yurti yoki ilmiy muassasa ma’muriyati orqali tegishli so’rovlar yuboriladi.

Komissiya tekshirish yakunlari bo’yicha xulosa chiqaradi va kengashda ko’rib chiqish uchun topshiradi.

37. Kengash komissiya tayyorlagan materiallarni bir oy ichida ko’rib chiqishi lozim.

38. Kengash majlisi, odatda, ilmiy darajasidan mahrum etilish masalasi qo’yilgan shaxsning ishtirokida va u majlisdan kamida 10 kun avval ogohlantirilgan  holda o’tkaziladi.

Mabodo chaqirilgan  shaxs uzrli sabablarsiz majlisga kelishdan bosh torsa yoki uni chaqirishning iloji bo’lmasa, kengash uning ishtirokisiz majlis  o’tkazish haqida qaror qabul qiladi.  Mazkur shaxs, uzrli sabablarga ko’ra majlisda ishtirok etolmasligini oldindan xabar qiladigan bo’lsa, kengash majlisi boshqa kunga (vaqtga) ko’chiriladi.

39. Kengash  raisi majlisni ochish vaqtida kengash a’zolarini majlisning vakolatliligi to’g’risida ("Ilmiy darajalar berish tartibi to’g’risida Nizom"ning 29-bandi)  xabardor qiladi hamda ilmiy darajadan mahrum etish haqidagi masala ko’rib chiqilishini e’lon qiladi. Shundan keyin kengashning komissiya tarkibidagi a’zosi ma’ruza qiladi. Ma’ruza tugagach, ilmiy darajasidan mahrum etish masalasi qo’yilgan shaxsga so’z beriladi, shundan so’ng kengash majlisida hozir bo’lganlarning hammasi so’zga chiqish huquqiga egadir.

40. Muhokamadan so’ng kengash ushbu Nizomning  4-§ga  binoan belgilangan tartibga muvofiq ilmiy darajadan mahrum etish masalasi yuzasidan yopiq ovoz berish o’tkazadi.  Ovoz  berish  byulleten (4.5-shakl)  asosida o’tkaziladi. Kengashning ilmiy  darajadan mahrum etish haqidagi qarori majlisda qatnashayotgan hal  qiluvchi ovozga ega  kengash  a’zolarining kamida uchdan ikki qismi yoqlab ovoz bergan taqdirda qabul qilingan deb hisoblanadi.

Kengash hisob komissiyasining bayonnomasi  tasdiqlangandan keyin yashirin ovoz berish natijalariga asoslangan holda majlisda qatnashgan kengash a’zolari oddiy ko’pchiligining ochiq ovoz berishi bilan qaror matnini qabul qiladi,  unda ko’rib chiqilgan materiallarning mohiyati va natijalari aniq-ravshan ta’riflangan hamda OAKdan ilmiy darajadan mahrum etishni so’rash  uchun  yetarli  asos bor yoki yo’qligi xususida xulosa bo’lishi lozim.

41. Yashirin ovoz berish natijalari hamda kengash  qarorining matni ilmiy  darajadan mahrum etilishi haqida masalasi qo’yilgan shaxsga ma’lum qilinadi.

42. Agar kengash shaxsni ilmiy darajadan mahrum etishni OAKdan so’rab qaror qabul qilgan bo’lsa,  kengash raisi va ilmiy kotibi imzolagan kengash majlisining stenogrammasi va yashirin ovoz berish natijalari ko’rsatilgan qaror matni uch haftalik  muddat ichida OAKga yuboriladi.  Ilmiy darajadan mahrum etish masalasini ko’rib chiqish haqidagi topshiriq kengashga OAK tomonidan  berilgan hollarda ham mazkur materiallar OAKga yuboriladi.

7-§.  ShIKOYaT ARIZASINI KO’RIB ChIQISh BO’YIChA KENGASh MAJLISINI O’TKAZISh
43. Kengash raisi kengash  qarori  xususida  shikoyat  arizasi tushganda uning a’zolaridan iborat komissiyaga zarur  materiallarni o’rganib chiqishni hamda  shikoyat  arizasi  yuzasidan kengash qarori loyihasini  tayyorlashni  topshiradi.  Agar shikoyat arizasi ilmiy daraja berish masalasi yuzasidan kengashning ijobiy  qarori xususida berilgan bo’lsa, kengash raisi bir hafta ichida bu haqda OAKni xabardor qiladi.

Shikoyat arizasi  kengashda  bir  oy  muddat mobaynida ko’rib chiqilishi, zarur hollarda rejadan tashqari majlis o’tkazilishi lozim.

Shikoyat arizasining muallifi (mualliflari),  himoya qiluvchi hamda qo’yilgan  masalalarning mohiyatiga,  kengash fikricha,  bevosita aloqador bo’lgan boshqa shaxslar majlisdan kamida  10  kun oldin xabardor  qilinib,  kengash  majlisiga taklif etiladilar. Shikoyat arizasining muallifi uzrli sabab bilan kelolmasa,  kengash majlisi boshqa vaqtga ko’chiriladi.  Shikoyat arizasining muallifi uzrli sababsiz kengash  majlisiga  kelmagan  hollarda uning ishtirokisiz majlis o’tkazilaveradi.

Kengash a’zolarining (ixtisosliklari ko’rsatilgan tarzda) majlisda hozir bo’lganliklari majlis stenogrammasida aks ettirilishi kerak.

44. Kengash  raisi majlisni ochish vaqtida kengash a’zolariga majlisning vakolatliligini ma’lum qiladi ("Ilmiy darajalar berish tartibi to’g’risida Nizom"ning  45-bandi).

Kengash raisi majlis ochilgandan keyin tushgan  shikoyat  arizasi ko’rib  chiqilishini e’lon qiladi va uni o’qib eshittirish uchun ilmiy kotibga so’z beradi. So’ngra komissiya a’zosi uning ishi natijalarini hamda shikoyat arizasi yuzasidan kengash xulosasining loyihasini o’qib eshittiradi.

Shundan keyin kengash majlisida qatnashayotganlarning hammasi chiqib so’zlashga haqlidirlar.

45. Muhokama tugagandan keyin kengash ochiq ovoz berish asosida majlisda qatnashayotgan hal qiluvchi ovozga ega kengash a’zolarining oddiy  ko’pchilik ovozi bilan shikoyat arizasi yuzasidan xulosa qabul qiladi.

Kengash raisi  va ilmiy kotibi imzolagan stenogramma hamda shikoyat arizasi yuzasidan ovoz berish natijalari keltirilgan  xulosa matni ko’rib chiqilgan shikoyat arizasi bilan birga majlisdan keyin 10 kun mobaynida OAKga yuboriladi.

46. Ushbu Nizom bo’yicha barcha tushuntirishlar OAK Rayosati tomonidan belgilangan tartibda beriladi.

T A S D I Q L A N G A N
 
O’zbekiston Respublikasi Vazirlar Mahkamasi huzuridagi Oliy attestasiya komissiyasi Rayosatining 2010  yil 25 martdagi 163/13-son qarori bilan o’zgartirish va qo’shimchalar kiritildi hamda O’zbekiston Respublikasi Adliya vazirligida 2010  yil  13 aprelida 1356-1-raqam  bilan ro’yxatga olindi.
      
NOMZODLIK IMTIHONLARINI O’TKAZISh
TARTIBI TO’G’RISIDAGI NIZOM
 
Ushbu Nizom O’zbekiston Respublikasi Vazirlar Mahkamasining 1992 yil 9 sentyabrdagi 421-son qarori bilan tasdiqlangan “O’zbekiston Respublikasi Vazirlar Mahkamasi huzuridagi Oliy attestasiya komissiyasi to’g’risida Nizom” hamda “Ilmiy darajalar berish tartibi to’g’risida Nizom”ga asosan ishlab chiqilgan. 
1. Nomzodlik imtihonlari ilmiy va ilmiy-pedagog xodimlarni attestasiyadan o’tkazishning muhim tarkibiy qismi hisoblanadi. Fan nomzodi ilmiy darajasini olish uchun nomzodlik imtihonlari topshirilgan bo’lishi shart.

2. O’zbekiston Respublikasi fuqarolari uchun nomzodlik imtihonlari «Falsafa, milliy istiqlol g’oyasi va fan metodologiyasi», «Chet tili», «Informasion texnologiyalar asoslari» hamda dissertasiya mavzuiga muvofiq ixtisoslik fanidan o’tkaziladi. Ushbu imtihonlar yetakchi oliy o’quv yurtlari yoki ilmiy-tadqiqot institutlari ishlab chiqqan ham​da Oliy attestasiya komissiyasi (bundan keyin – OAK) tomonidan ma’qullangan dasturlar asosida topshiriladi.

Chet el fuqarolari uchun nomzodlik imtihonlari o’zbek yoki rus tili yoxud chet tili, informasion texnologiyalar asoslari va dissertasiya mavzuiga muvofiq ixtisoslik fanidan o’tkaziladi.

Ijtimoiy-gumanitar va iqtisodiyot fanlari sohalaridagi ilmiy darajalar va ilmiy unvonlarga talabgor O’zbekiston Respublikasi fuqarolari “Mustaqillik mafkurasi va demokratik jamiyat qurishning iqtisodiy, ijtimoiy-siyosiy, ma’naviy negizlari va ilmiy asoslari” bo’yicha maxsus nomzodlik imtihonini topshirishlari shart.

Ushbu maxsus imtihon OAK tomonidan tasdiqlangan alohida tartib asosida o’tkaziladi. 

Chet tili sifatida ingliz, fransuz yoki nemis tillarining biridan imtihon topshirilishi mumkin. Dissertasiya ishini bajarish uchun boshqa chet tilini bilish talab qilinadigan hollarda OAK bilan kelishilgan holda nomzodlik imtihoni ana shu tildan topshirilishi mumkin.

3. Himoya qiluvchining oliy ma’lumoti dissertasiya tayyorlangan fan tarmog’i ixtisosiga muvofiq bo’lmasa, ushbu fan tarmog’iga tatbiqan umumilmiy fan bo’yicha, ya’ni ushbu fan tarmog’ining asosiy mazmuni hamda umummetodologik va nazariy muammolarini yetarlicha keng qamrab oladigan fan bo’yicha qo’shimcha nomzodlik imtihoni (yoki imtihonlari) topshiriladi.

Himoya qiluvchining oliy ma’lumoti sohasi dissertasiya yoqlanayotgan fan sohasidan tubdan farq qilgan hollarda ixtisoslik bo’yicha topshirilishi kerak bo’lgan nomzodlik imtihonlarini OAK belgilaydi.

Qo’shimcha umumilmiy fanlar bo’yicha imtihonlar muayyan fan tarmog’ida ixtisoslashgan yetakchi oliy o’quv yurtlari uchun O’zbekiston Respublikasi Oliy va o’rta maxsus ta’lim vazirligi tasdiqlagan dasturlar asosida topshiriladi. 

Iqtisod fanlari nomzodi ilmiy darajasini olish uchun dissertasiya himoya qiluvchilar, shuningdek, iqtisodiy nazariya bo’yicha nomzodlik imtihonini topshiradilar.
Pedagogika fanlari nomzodi ilmiy darajasini olish uchun dissertasiya himoya qiluvchilar «Umumiy pedagogika, pedagogika va ta’lim tarixi» fanidan ham nomzodlik imtihonini topshiradilar.
4. Nomzodlik imtihonlarini qabul qilish huquqi tegishli fan sohalari bo’yicha ilmiy-tashkiliy tuzilmalari (kafedra, bo’lim, laboratoriya) mavjud bo’lgan hamda yetarli ilmiy va ilmiy-pedagogik salohiyatga, shuningdek tegishli moddiy-texnik bazaga ega bo’lgan oliy o’quv yurtlari va ilmiy-tadqiqot muassasalariga OAK tomonidan beriladi. 
Ixtisoslik fani bo’yicha nomzodlik imtihonlari dissertasiya himoyasi mo’ljallangan ixtisoslashgan kengashlar faoliyat ko’rsatib turgan tashkilotlar huzuridagi nomzodlik imtihonlarini qabul qilish komissiyalari tomonidan qabul qilinadi.
5. Ixtisoslik fani bo’yicha imtihon talabgorning nazariy va kasbiy tayyorgarligi darajasini, uning ushbu fanning shakllanishi va rivojlanishi tarixini, umumiy konsepsiyalari va me​todologiya masalalarini, manbalarini, shu bilimlar tarmog’ining asosiy nazariy va amaliy muammolarini, mavjud materialni nechog’lik bilishini aniqlab berishi, uning ilmiy adabiyotni, shu jumladan, chet el davriy nashrlarini hamda ilmiy tadqiqotlarning zamonaviy usullarini qanchalik egallaganligini ko’rsatib berishi lozim. 
Ixtisoslik fani bo’yicha imtihon ikki qismdan: OAK tasdiqlagan namunaviy dastur-minimumdan hamda tegishli kafedra (bo’lim, laboratoriya) ishlab chiqqan va imtihon olinayotgan oliy o’quv yurti (fakultet), ilmiy-tadqiqot muassasasining il​miy kengashi tasdiqlagan qo’shimcha dastur asosida topshiriladi.
Qo’shimcha dastur mazkur fan tarmog’ining yangi bo’limlarini hamda himoya qiluvchi tadqiqotlarining yo’nalishi bilan bog’liq bo’lgan qismlarni o’z ichiga olishi, shuningdek, ushbu fan tarmog’idagi yutuqlarni va eng yangi adabiyotni hisobga olishi lo​zim. Ixtisoslik fanidan imtihon dasturining mazkur qismida talabgor tegishli fan tarmog’i rivojining hozirgi ahvoli, muammolari va istiqbollarini, o’tkazayotgan tadqiqotlarining o’rni, yangiligi va ahamiyatini ko’rsatishi kerak.

6. Nomzodlik imtihonlarini qabul qilish huquqi berilgan oliy o’quv yurtlari va ilmiy-tadqiqot muassasalari imtihon qabul qilish huquqi bo’lmagan boshqa tashkilotlardan kelgan talabgorlardan ham mazkur imtihonlarni olishlari shart.

7. Nomzodlik imtihonlarini qabul qilish komissiyalari har bir fan bo’yicha oliy o’quv yurtining yoki ilmiy-tadqiqot muassasasining rahbari tomonidan OAK bilan kelishilgan holda bir yil muddatga tuziladi. Komissiya ilmiy darajaga ega bo’lgan malakali ilmiy va ilmiy-pedagog xodimlardan iborat bo’lgan besh - yetti nafar a’zodan, shu jumladan shu fan sohasi bo’yicha fan doktori ilmiy darjasiga ega bo’lgan raisdan iborat bo’ladi. Komissiya raisidan tashqari komissiya a’zolaridan kamida bir nafari fan doktori bo’lishi lozim.
Chet tili bo’yicha nomzodlik imtihonlarini qabul qilish komissiyasi chet tillar kafedralarining o’qituvchilari (shundan kamida bir nafari ilmiy darajaga ega bo’lishi kerak) hamda talabgorning ixtisosligi bo’yicha fan doktori ilmiy darajasiga ega bo’lgan va tegishli chet tilida bemalol gaplasha oladigan kamida besh nafar a’zodan iborat tarkibda OAK bilan kelishilgan holda bir yil mud​datga tuziladi.
Talabgorlar ro’yxati buyruq bilan rasmiylashtirilib, jamoatchilikka e’lon qilinadi. Buyruqda nomzodlik imtihonini o’tkazish joyi va vaqti aniq ko’rsatilishi kerak. 

Nomzodlik imtihonlarini qabul qilish komissiyalari, uning a’zolarining kamida to’rt nafari, shu jumladan fan doktori ishtirok etayotgan bo’lsa, imtihon olishga haqli.

Nomzodlik imtihonlarida imtihon o’tkazilayotgan muassasaning tegishli ixtisoslashgan kengashi a’zolari, muassasa direktori (rektor), direktor o’rinbosari (prorektor), OAKning, muassasa bo’ysunuvchi vazirlik yoki idoraning vakillari qatnashishi mumkin.

8. Nomzodlik imtihonlari sessiyalar shaklida yiliga uch marta: fevral, may va noyabr oylarida uyushqoqlik bilan qabul qilinadi.

9. Imtihon qabul qiladigan muassasa nomzodlik imtihoni qabul qilinishidan besh kun oldin talabgorlar ro’yxatini, imtihon qabul qilish vaqti, joyi va komissiyaning tarkibiga doir ma’lumotlarni (7.1-shakl) kuzatuv xati bilan birga OAKga yuborishi zarur. 

OAKni xabardor qilmasdan nomzodlik imtihonlarini olish man etiladi. 
OAK nomzodlik imtihonlarida qatnashish va uni nazorat qilish uchun o’z vakillarini yuborishi mumkin. Nomzodlik imtihonlari noxolis o’tkazilgan taqdirda OAK imtihon natijalarini bekor qiladi.

Nomzodlik imtihonlarini ekstern tarzida sessiya paytida topshirish masalasi nomzodlik imtihonini qabul qiluvchi muassasa tomonidan hal etiladi. 

10. Nomzodlik imtihonlari bilet bo’yicha o’tkaziladi. Talabgor javob tayyorlash uchun imtihon varaqalaridan foydalanadi. Imtihon varaqalari imtihondan keyin bir yil davomida saqlab turiladi.

Talabgor bilet bo’yicha savollarga imtihon komissiyasi a’zolari oldida javob beradi. Imtihon komissiyasi a’zolari talabgorga imtihon qabul qilinayotgan fan bo’yicha qo’shimcha savollar berishga haqlidirlar. Imtihon natijalari bo’yicha komissiya a’zolarining har biri o’z baxosini komissiya raisiga ma’lum qiladi. Komissiya raisi umumiy bahoni o’rta arifmetik ravishda chiqaradi. 

11. Talabgorning bilim darajasi 100 ballik tizimda butun sonlar bilan baholanadi. Bunda baholash  "a’lo" (86 – 100), "yaxshi" (71 – 85), "qoniqarli" (55 – 70) va "qoniqarsiz" (0 – 54) ko’rinishida bo’ladi. 

Ixtisoslik fani bo’yicha nomzodlik imtihoni topshirayotganda talabgor dastur-minimum doirasida mustahkam, chuqur bilimlarini namoyish etgan taqdirdagina ijobiy baho qo’yiladi.

Ixtisoslashgan   kengashlarga    nomzodlik    imtihonlaridan   faqat “a’lo” (86 - 100) va “yaxshi” (71 - 85) baho qo’yilgan talabgorlarning dissertasiya ishlarini himoyaga qabul qilish tavsiya etiladi.

12. Har bir talabgor uchun nomzodlik imtihoni bayonnomasi to’ldirilib, unda talabgorga berilgan imtihon savollari yoziladi. 

Nomzodlik imtihoni bayonnomasini imtihonda qatnashgan komissiya a’zolari imzolaydi, ularning ilmiy darajasi, ilmiy unvoni hamda Oliy malakali ilmiy va ilmiy-pedagog kadrlar ixtisosliklari ro’yxatiga muvofiq ixtisosligi ko’rsatiladi.

Nomzodlik imtihoni bayonnomasi muassasa rahbari tomonidan tasdiqlanganidan keyin nom​zodlik imtihonlari topshirilgan joyda saqlanadi.

13. Har bir nomzodlik imtihoni topshirilganligi haqida guvohnoma (3.2-shakl) beriladi. Talabgorning dissertasiya ishi bajarilgan yoki dissertasiya himoyasi o’tkaziladigan muassasada oldingi imtihonlarning topshirilganligi haqidagi guvohnomalar yagona guvohnoma bilan almashtiriladi.                                          

Nomzodlik imtihoni topshirilganligi haqidagi guvohnoma besh yil davomida o’z kuchini yo’qotmaydi.

14. Agar talabgor uzrli sabab bilan imtihonga kelmasa, muassasa rahbari ruxsati bilan o’rnatilgan tartibda OAKni xabardor qilib, joriy sessiya davomida imtihon topshirishga qo’yilishi mumkin.

Bir sessiya davomida nomzodlik imtihonini takroran topshirishga yo’l qo’yilmaydi.

Talabgor nomzodlik imtihonini qabul qilish komissiyasining qarori ustidan joriy sessiya davomida muassasa rahbariga shikoyat yozish huquqiga ega. Muassasa rahbarining qarori uzil-kesil hisoblanadi.

15. Oliy o’quv yurtlari rektorlariga, ilmiy-tadqiqot muassasalari rahbarlariga hamda ularning o’rinbosarlariga (prorektorlariga) o’z asosiy ish joylarida nomzodlik imtihonlarini topshirishlariga ruxsat berilmaydi.

16. Ushbu Nizomda nomzodlik imtihonlari oldiga qo’yilgan talablarga rioya qilinishi uchun imtihon o’tkazayotgan muassasa rahbari ma’suldir.

17. Nomzodlik imtihonlarini qabul qilish komissiyasi ishini OAK hamda imtihon o’tkazayotgan muassasaning ma’muriyati nazorat qilib boradi.

18. Nomzodlik imtihonlarini qabul qilish huquqi berilgan muassasalar imtihonlarning natijalari to’g’risida yiliga bir marta dekabr oyida OAKga ma’lumot berishlari shart.

 
 
Kuzatuv xati namunasi
(Tashkilot blankasida)
 
20.04.2010y. xxxx-son.
                                                       
                                                                 O’zbekiston Respublikasi 
                                                        Vazirlar Mahkamasi huzuridagi    
                                                         Oliy attestasiya komissiyasiga
 

OAK Rayosatinig 2004 yil 25 martdagi 103/5-sonli qarori bilan tasdiqlangan va OAK Rayosatinig 2010 yil 25 martdagi 163/13-sonli qarori bilan o’zgartirish va qo’shimchalar kiritilgan «Nomzodlik imtihonlarini o’tkazish tartibi to’g’risidagi nizom»ning  9-bandiga asosan 2010 yilning may oyida O’zbekiston Milliy universitetida o’tkaziladigan nomzodlik imtihonlari to’g’risidagi ma’lumotni jo’natmoqdamiz:

№
Nomzodlik imtihoni 
nomi
Imtihon o’tkazila-digan
sana
(may)
Imtihon topshiruvchilar soni
Jami
jumladan
boshqa muassasa-lardan
ekstern
1.
Falsafa, milliy istiqlol g’oyasi va fan metodologiyasi
7-9, 14,15,
25
30
5
-
 

2.
Informasion  texnologiyalar asoslari
3-5, 10,11,
 
28
7
2
 

3.
Ingliz tili
16,24
12
4
3
 

4.
Nemis tili
16
2
1
1
 

5.
01.01.01 ixtisosligi bo’yicha
14
5
2
-
 

6.
01.04.05 ixtisosligi bo’yicha 
29
6
2
-
 

7.
03.00.04 ixtisosligi bo’yicha
28
3
1
-
 

8.
03.00.05 ixtisosligi bo’yicha
16
4
1
-
 

9.
10.01.02 ixtisosligi bo’yicha
12, 16
8
2
-
 

10.
10.01.08 ixtisosligi bo’yicha
14
6
1
-
 

Jami
 
104
26
6
 

 

Izoh: Komissiyalar tarkiblari, imtihon topshiruvchilar ro’yxati, imtihonlar o’tkaziladigan sana, vaqt va joy hamda nomzodlik imtihonlarini o’tkazish bo’yicha ma’sul xodimlar to’g’risidagi ma’lumotlar ilova qilinadi. 
 
        Rektor (direktor)                   (imzo)                                F.I.O
 
Ma’sul bajaruvchi: f.i.o va lavozimi (to’liq ko’rsatiladi), telefon raqamlari. 

 
 
7.1-shakl
 
Nomzodlik imtihonlarini o’tkazish to’g’risidagi
xabarnoma shakli
 
Xabarnoma navbatdagi sessiyadan kamida 5 kun avval O’zR OAKga quyidagi bo’linmalarga rioya qilgan holda o’lchami 210x150 mm bo’lgan oq qalin kog’oz varaqasida (kartochkada) yuboriladi:
 
 
01
                                      105
02
                                                                        30
 
03
                                                                             20
             70                                                          
04
 
                                      105
05
 
   50
 
 
06
 
  35
 
07
 
   10
 
08
 
   10
09
 
    10
10
 
10
11
 
                                  100 
 
 
50
 
 
 
 
 
 
 
 
 
 

Kartochkaning orqa tomoni
 
05
 
50
 
 
06
 
07
 
08
 
09
 
10
 
11
 
 
50
 
 
 
 
 
 
 
 
 
   50
           Rektor (direktor)            (Imzo)                     Jo’natma raqami[1] va sanasi
 
 
 
Bu yerda:
01 - OO’Yu, ITI (IIChB) bo’ysunuvchi vazirlik (idora)ning to’liq nomi;
02 - OO’Yu, ITI (IIChB)ning to’liq nomi;
03 - pochta indeksi ko’rsatilgan holda OO’Yu, ITI (IIChB)ning manzili;
04 - nomzodlik imtihonlarini o’tkazish bo’yicha ma’sul xodimning F.I.O. va xizmat telefonining raqami;
05 - ixtisoslik fani bo’yicha o’tkaziladigan nomzodlik imtihoni ixtisoslik shifri[2];
06 - nomzodlik imtihoni o’tkaziladigan vaqti va joyi (kun, oy, soat, xona);
07 - nomzodlik imtihonini topshirishga ruxsat etilgan talabgorlarning umumiy soni;
08 - nomzodlik imtihonini topshirishga ruxsat etilgan boshqa tashkilotlardan kelgan talabgorlarning soni;
09 - ushbu ixtisoslik bo’yicha aspirantura mavjudligi ((+) yoki (-) belgilar qo’yiladi);
10 - ushbu ixtisoslik bo’yicha ixtisoslashgan kengash mavjudligi ((+) yoki (-) belgilar qo’yiladi);
11 - imtihon komissiyasi a’zolarining F.I.O., raisning ilmiy darajasi, ilmiy unvoni va lavozimi, komissiya a’zolarining ilmiy darajalari ko’rsatiladi[3].
 
Nomzodlik imtihonlari hamda O’zR Prezidenti asarlari bo’yicha maxsus imtihon qabul qilinayotganda kartochkaga quyidagi shakl bo’yicha nomzodlik imtihonlarini topshiruvchilarining to’liq ro’yxati ilova qilinadi:
 
 
________________________________________da nomzodlik imtihonlarini
(tashkilotning nomi)
o’tkazish to’g’risidagi 20___yil “__”__________dagi
______sonli xabarnomaga
ILOVA
______________________________________________________________________
(nomzodlik imtihoni nomi)
bo’yicha nomzodlik imtihonini topshirishga ruxsat etilgan talabgorlarning
RO’YXATI
 
№/№
Familiyasi, ismi, otasining ismi
Aspirant yoki tadqiqotchi
Dissertasiya mavzuiga muvofiq ixtisoslik shifri 
Ish joyi, lavozimi
 
 
 
 
 
 
 
 
                            Rektor (direktor)                                  (imzo)
 
Kartochka to’ldirilayotganda grafalar kodlari yozilmaydi. Agar kartochka hajmi kelajak sessiyadagi barcha imtihonlar bo’yicha ma’lumotlarni sig’dirishga imkoniyat bermasa, ikkinchi, uchinchi va hokazo kartochkalar to’ldiriladi, har biri muassasa rahbari tomonidan imzolanadi va yagona jo’natma raqamiga ega bo’ladi. Bu holda birinchi kartochkaning orqa tomonidagi eng pastki bo’limida yuborilayotgan varaqalar umumiy soni ko’rsatiladi, qolganlarida o’sha yerning o’zida ularning tartib raqami ko’rsatiladi.
Kartochkaga faqat joriy sessiya haqidagi ma’lumotlar kiritiladi. Kartochka va uning ilovasi O’zR OAKga yo’llanma xati bilan yuboriladi.
O’zR OAKni xabardor qilmasdan nomzodlik imtihonlarini olish man etiladi.
 

3.2-shakl
 
Muassasa (tashkilot) nomi
 
GUVOHNOMA №____
 
Berildi_________________________________________________ shu haqdakim, u
                                        (familiyasi, ismi, otasining ismi)
______________________________________________________________________

______________________________________________________ixtisosligi bo’yicha
                           (ixtisoslik shifri va nomi)
 
nomzodlik imtihonlarini topshirdi va quyidagi baholarni oldi
 
№/№
Fanlar nomi
Imtihon topshirilgan sana va baho
Imtihon komissiyasi raisi va a’zolarining familiyasi, ismi, otasining ismi, ilmiy daraja, ilmiy unvonlari hamda 
lavozimlari
 
[4]-------
--------------------
--------------
Nomzodlik imtihonlari bayonnomalarining imtihon topshirilgan joy-tashkilot arxivida saqlanayotgan asl nusxalari yoki ayrim nomzodlik imtihonlari topshirilganligi xaqidagi guvohnomalar asosida berildi.

Muassasa (tashkilot) rahbari
Aspirantura bo’limi boshlig’i
 


[1] Kartochkaga jo’natma hujjat sifatida raqam beriladi.
[2] Falsafa, milliy istiqlol g’oyasi, chet tillari va informasion texnologiyalar asoslari bo’yicha nomzodlik imtihonlari qabul qilinayotganda kartochkada fanning nomi (masalan, “Ingliz tili” va hokazo) keltiriladi.
Dissertasiya yoqlanayotgan soha bo’yicha tegishli oliy ma’lumotga ega bo’lmagan talabgorlardan umumilmiy fan bo’yicha qo’shimcha nomzodlik imtihoni qabul qilinayotganda kartochkada qo’shimcha topshirilayotgan fanning nomi va dissertasiya tayyorlangan ixtisoslik shifri (masalan, “Molekulyar biologiya”-03.00.03) ko’rsatiladi hamda qaysi dastur bo’yicha imtihon o’tkazilsa, shu dastur ko’rsatiladi. 
[3] Ushbu grafani to’ldirayotganda qabul qilingan qisqartirishlar qo’llanilishi mumkin.
 
[4] Imtihonlar boshqa muassasa (tashkilot)da topshirilgan bo’lsa, o’sha muassasa (tashkilot) ko’rsatiladi.

Ixtisoslashgan kengash qoshidagi 
ilmiy seminar faoliyatini tashkil etish 
TARTIBI   
 
 
 Umumiy qoidalar
 
1.Ixtisoslashgan kengash qoshidagi ilmiy seminar (matn davomida – seminar)  faoliyatini tashkil etish Tartibi OAKning «Ixtisoslashgan kengash haqida Nizom»i va  «Ilmiy darajalar berish tartibi to’g’risida Nizom»i asosida ishlab chiqilgan. 
2.Mazkur Tartib ixtisoslashgan kengash qoshidagi seminarni tashkil qilish, uning faoliyatini tartibga solish, huquqi va mas’uliyatlarini belgilaydi.
3.Seminar o’z faoliyatini ushbu Tartib, «Ixtisoslashgan kengash haqida Nizom»,  «Ilmiy darajalar berish tartibi to’g’risida Nizom» va boshqa tegishli  me’yoriy hujjatlarga asosan amalga oshiradi. Seminar ixtisoslashgan kengash va OAK ekspert kengashi nazorati ostida faoliyat ko’rsatadi.
 
Seminarning vazifalari
 
4.Seminarning vazifalari quyidagilardan iborat:
-dissertasiya ishlariga OAK Nizomlari va dissertasiya ishlarini baholash mezonlari asosida xolisona xulosa berish va kengashga dissertasiyani himoyaga qabul qilish yuzasidan asosli tavsiyalar berish;
-tegishli me’yoriy hujjatlar talablari asosida tadqiqotchilar tomonidan me’yoriy talablarning bajarilganligini baholash;
-tegishli hujjatlarning mavjud me’yoriy-texnik talablar asosida rasmiylashtirilganligiga xulosa berish.
 
Seminar tarkibi va faoliyatini tashkil etish
 
5.Seminarning raisi, rais o’rinbosari va ilmiy kotibi bilan birga  kamida 15 kishidan iborat bo’lgan tarkibi OAK bilan kelishilgan holda, ixtisoslashgan kengash tomonidan ikki yil muddatga tasdiqlanadi. Uning tarkibiga ixtisoslashgan kengash a’zolari, OAK ekspert kengashlari a’zolari, shu muassasada va boshqa muassasalarda faoliyat ko’rsatayotgan olim-mutaxassislar kiritiladi. Ixtisoslashgan kengash qoshidagi seminar tegishli kafedra, laboratoriya va bo’lim seminari yoki birlashgan seminar, muammoviy kengash asosida ham tashkil etilishi mumkin.
6.Seminar ishi majlis shaklida tashkil etiladi. Seminar yilning iyul-avgust oylarida faoliyat ko’rsatmaydi. Seminar majlisida uning a’zosi bo’lmagan mutaxassislar ham qatnashishlari mumkin.
7.Seminar majlisi uning tarkibidagi a’zolarining uchdan ikki qismi qatnashgandagina vakolatli hisoblanadi. 
 
Dissertasiya ishini seminarda ko’rib chiqish
 
8.Seminar raisi (o’rinbosari) dissertasiya ishini ixtisoslashgan kengash raisi (o’rinbosari)ning yo’llanmasi asosida ixtisoslashgan kengash ilmiy kotibidan qabul qilib oladi.
9.Ixtisoslashgan kengash raisiga tadqiqotchi dissertasiyani dastlabki ko’rib chiqishga qabul qilish yuzasidan yozma ravishda ariza bergan kundan boshlab 3 ish kuni ichida uning dissertasiyasi va avtoreferati tegishli nusxada ixtisoslashgan kengash ilmiy kotibi tomonidan seminar raisiga rasmiy ravishda taqdim etiladi. 
10.Dissertasiya seminarga kelib tushgan kunning o’zida seminar raisining topshirig’i bilan seminar ilmiy kotibi tomonidan ro’yxatga olinadi. Besh ish kuni ichida seminar raisi tomonidan dissertasiya ishi bo’yicha seminar a’zolaridan yoki boshqa mutaxassis-olimlardan ikki nafar taqrizchi tayinlanadi. So’ngra, dissertasiya besh ish kuni ichida seminar ilmiy kotibi tomonidan  taqrizchilarga yetkaziladi. 
11.Taqrizchi OAK Nizomlari va tegishli me’yoriy hujjatlari talablari asosida  dissertasiya bilan tanishib chiqib, bir oygacha bo’lgan muddatda asosli taqrizni seminar ilmiy kotibiga taqdim  etadi. 
12.Seminar majlisining kun tartibi  seminar a’zolariga  majlisdan kamida 5 ish kunidan oldin seminar ilmiy kotibi tomonidan  tarqatiladi va jamoatchilikka e’lon qilinadi.
13.Seminar majlisi rais, u yo’qligida esa rais o’rinbosari rahbarligida o’tkaziladi.
Seminar ilmiy kotibi yo’qligida, uning vazifasini bajarish seminar raisi tomonidan seminar a’zolaridan birining zimmasiga yuklatiladi. 
Bir vaqtning o’zida rais, rais o’rinbosari va ilmiy kotib xam bo’lmasa, seminar majlisi o’tkazilmaydi.
14.Dissertasiya muhokamasini o’tkazish va seminarning imzolangan bayonnomasini tadqiqotchiga topshirish ishlari dissertasiya ro’yxatdan o’tkazilgan vaqtdan boshlab ikki oygacha bo’lgan muddatda amalga oshirilishi shart. 
15.Seminar faoliyatida quyidagi xujjatlar mavjud bo’lishi shart:
-kelgan va chiqqan dissertasiya ishlarini va boshqa hujjatlarni ro’yxatga olish kitobi;
-ixtisoslashgan kengashning dissertasiyani seminarda muhokamadan o’tkazish yuzasidan yo’llanma xatlari jildi; 
-seminar majlislarining bayonnomalari, taqrizlar va boshqa hujjatlar jildi.
16.Seminar raisi yil oxirida seminar faoliyati haqidagi hisobotni ixtisoslashgan kengash raisiga taqdim etadi. Hisobot umumiy ko’rinishda yozilib, unda seminarga topshirilgan va ko’rib chiqilgan ishlar yuzasidan aniq ma’lumotlar keltirilishi kerak. Ixtisoslashgan kengash zaruriyatga qarab, seminar xisobotini o’z majlisida muxokama qiladi. Ixtisoslashgan kengash o’zining yillik xisoboti bilan birga seminar hisobotini OAKga topshiradi.
 
Seminar majlisini o’tkazish 
 
17.Seminarga raislik qiluvchi majlisni  ochish paytida qayd etish varaqasi asosida seminar a’zolarini majlisning vakolatliligi haqida xabardor qiladi, tadqiqotchining ismi-sharifi va dissertasiya nomini ma’lum qiladi. 
Seminar ilmiy kotibi tadqiqotchi  haqida qisqacha axborot beradi.
Dissertasiyaning mazmuni bilan tanishtirish uchun so’z tadqiqotchiga beriladi. Ma’ruza uchun doktorlik dissertasiyasi bo’yicha 40 daqiqagacha va nomzodlik dissertasiyasi bo’yicha 20 daqiqagacha vaqt beriladi.
Ma’ruza tugagach, savol-javoblardan so’ng, so’z taqrizchilarga beriladi. Dissertasiya muhokamasida taqrizchilar qatnashishlari shart. Obyektiv sabablar bilan bitta taqrizchi kela olmasa, uning taqrizi bilan seminar a’zolarini seminar ilmiy kotibi tanishtiradi. 
Taqrizchilardan so’ng, ularga  javob qaytarish uchun so’z tadqiqotchiga beriladi.
Dissertasiya ishi bo’yicha muhokamada barcha seminar a’zolari va majlisga taklif etilganlar qatnashishlari mumkin. 
Seminar raisi mazkur dissertasiya bo’yicha tushgan takliflarni navbatiga qarab ochiq ovozga qo’yadi. 
18.Seminar majlisi qarori majlisda qatnashayotgan seminar a’zolarining kamida uchdan ikki qismi yoqlab ovoz bersa qabul qilinadi. Seminar qarorlari ochiq ovoz berish orqali qabul qilinadi.  Ovoz berish natijalari seminar bayonnomasida ko’rsatilishi shart.
 
Seminar bayonnomasini rasmiylashtirish 
 
19.Seminar majlisining bayonnomasi 4 nusxada tayyorlanadi, hamma nusxalar seminar raisi va ilmiy kotibi tomonidan imzolanadi hamda ixtisoslashgan kengash faoliyat ko’rsatib turgan tashkilotning gerbli muxri bilan imzolar muxrlanadi. Seminar bayonnomasi nusxalariga  majlisda qatnashgan a’zolari va taklif etilgan shaxslarning qayd varaqasi nusxasi ilova qilinadi.
Seminar majlisi bayonnomasida dissertasiya himoyasini o’tkazish uchun asos bo’lgan ixtisoslikka uning muvofiqligi, dissertasiyaning ilmiy  saviyasi, uning ilmiy va amaliy qimmati, olingan natijalarning asoslanganligi, nashr ishlarida dissertasiya natijalari qanchalik to’liq bayon etilgani, ilmiy natijalarning amaliyotga joriy etilishi, ilmiy darajalar talabgorlariga qo’yiladigan talablarning bajarilishi, dissertasiya va avtoreferatni rasmiylashtirish qoidalari qanchalik bajarilganligiga xulosa beriladi hamda ixtisoslashgan kengashga dissertasiyani himoyaga qabul qilish, rasmiy opponentlar va yetakchi tashkilotni tayinlash bo’yicha tavsiya aks ettiriladi.
20.Seminar raisi va ilmiy kotibi tomonidan imzolangan  seminar bayonnomasining bir nusxasi majlis o’tgan kundan boshlab 5 ish kuni ichida tadqiqotchiga berilishi shart. 
21.Tadqiqotchi seminar bayonomasini olganligi to’g’risida ro’yxatga olish kitobida imzo qo’yadi. 
 
Seminar hujjatlarini ixtisoslashgan kengashga 
taqdim etish va ko’rib chiqish
 
22.Seminar bayonnomasining ikki nusxasini  ixtisoslashgan kengash raisiga seminar raisi yoki ilmiy kotibi taqdim etadi. OAK Nizomlarida ko’rsatilgan boshqa seminarlarda dissertasiyani muxokamadan o’tkazish tadqiqotchining o’z xoxishi bilan amalga oshiriladi. 
23.Ixtisoslashgan kengash raisi seminarning ijobiy xulosasi hamda dissertasiya ishi bajarilgan muassasa huzuridagi ilmiy seminar, shuningdek, tadqiqotchi o’z hohishi bilan ishni muhokamadan o’tkazgan (o’tkazgan bo’lsa) ilmiy seminar (seminarlar) ijobiy xulosalari asosida OAK Nizomlariga muvofiq dissertasiya bilan tanishib chiqish va xulosa tayyorlash uchun tegishli hujjatlarni ixtisoslashgan kengash  a’zolarining dissertasiya ixtisosligi bo’yicha mutaxassis bo’lgan a’zolaridan tuzilgan ekspert komissiyasiga   topshiradi. Ekspert komissiyasiga seminar a’zosi bo’lgan ixtisoslashgan kengash a’zolari ham kiritilishi mumkin.
24.Dissertasiya bo’yicha seminarning xulosasi salbiy bo’lgan taqdirda ixtisoslashgan kengash salbiy qaror qanchalik asosli ekanligini ekspert komissiyasida ko’rib chiqadi. Salbiy qaror asosli deb topilgan xolda ixtisoslashgan kengash dissertasiyani ko’rib chiqishni to’xtatadi va tadqiqotchiga ushbu haqida yozma ravishda ma’lumot beradi. Ushbu ma’lumotni olganligi haqida tadqiqotchi ro’yxatga olish kitobiga imzo qo’yadi. Tadqiqotchi seminarning salbiy xulosasi bilan himoya qilishni hohlagan taqdirda, dissertasiyani himoyaga qabul qilish masalasi  ixtisoslashgan kengashda ovozga qo’yiladi. Ixtisoslashgan kengash majlisida qatnashayotgan uning a’zolarining ko’pchiligi dissertasiyani himoyaga qabul qilishga qarshi ovoz bergan taqdirda dissertasiya himoyaga qabul qilinmaydi. 
 
Seminarning huquq va mas’uliyatlari
 
25.Seminar raisi va ilmiy kotibi quyidagi huquqlarga ega:
-dissertasiya va dissertasiya avtoreferati to’liq shakllantirilmagan va talab darajasida rasmiylashtirilmagan hollarda ishni qabul qilmaslik va uch ish kuni ichida ixtisoslashgan kengash ilmiy kotibiga qaytarib yuborish;
-seminar a’zosi bo’lmagan mutaxassislarni, jumladan, boshqa tashkilotlarda ishlaydigan mutaxassislarni seminar majlislariga taklif etish, shuningdek, taqrizchi sifatida jalb etish. 
26.Seminar raxbariyati quyidagilarga mas’uldir:
-o’z faoliyatida ushbu Tartibga va tegishli me’yoriy hujjatlarga qat’iyan rioya qilish;
-seminar majlislarini belgilangan muddatlarda obyektiv tarzda o’tkazish.
27.Seminar faoliyati ushbu tartib asosida o’tkazilmagan yoki seminarda dissertasiyalarga obyektiv baho berilmagan taqdirda, OAK ixtisoslashgan kengashga seminar faoliyatini to’xtatish va belgilangan tartibda uni  qayta tashkil etish to’g’risida taklif beradi. 
28.Ixtisoslashgan kengash OAK bilan kelishilgan holda seminarning tarkibiga belgilangan tartibda o’zgartirishlar kiritib borishi mumkin.
29.Ushbu Nizomga o’zgartirishlar kiritish tashkilotlar, ilmiy va ixtisoslashgan  kengashlarining takliflari asosida OAK tomonidan amalga oshiriladi.
30.Ixtisoslashgan kengash tomonidan dissertasiya ishlarini himoyaga qabul qilib olish uchun ish bajarilgan tashkilotning va ixtisoslashgan kengash qoshidagi ilmiy seminarning xulosalari yetarli deb hisoblanadi. Dissertasiya ishi bajarilgan tashkilot huzurida ixtisoslashgan kengash va uning seminari faoliyat ko’rsatayotgan bo’lsa, bu xolda dissertasiya ishi tegishli laboratoriya yoki bo’lim yoki kafedra seminari yoki kafedralararo yoki laboratoriyalararo birlashgan seminarning hamda ixtisoslashgan kengash qoshidagi seminarning hulosalari asosida himoyaga qabul qilinadi.


